
Euskal literaturaren  
hiru emakumezko pertsonaia: 

Elsa Sciieeien, Gisèle 
eta Antxonen ama

KARLOS CID ABASOLO

Hitzaurrea
Azken urteotako euskal lite

ratura izugarri garatu da, teknika 
aldetik zein gai aldetik, kanpotik 
hainbat elementu berri berega- 
natuz. Ordua mundu bizi nahi 
horrek atzerriko literatura garaiki- 
deetatik hurbilagotu du aurreko 
euskal literaturatik baino, zeinetik 
batez ere hizkuntz aparatua mai- 
legatu baitu (ez da ahaztu behar 
egungo idazle asko euskal filolo
gia ikasitakoak direia) ideologia 
eta gaien kaltetan. Beraz, balite- 
ke euskal literaturaren historia bi 
garaitan banatzea; bata, idaz- 
leek, euskal tradizioaren hala 
noia erlijioaren pisupean idazten 
zutenekoa. Bestea, euskal narra- 
tiba berriarena.

Aspaldiko euskal literatura 
ohiturista baserritar eta nekazal 
edota itsas bizimoduan zegoen

oinarriturik, euskara batik-bat 
arrantzale eta baserritarren hiz- 
kuntza baitzen. Gaur egungoa, 
ordea, eta salbuespenak sal- 
buespen {Hamaseigarrenean ai- 
danez, kasu), hirian kokatzen da 
gehienbat, hiriak dakartzan on- 
dorio eta egoera berrien leiho bi
hurtu delarik. Hori dela eta, litera
tura hiritar honen egoera berrie- 
tan pertsonaia berriak sortzen 
dira, Akabo baserritarra, egun 
osoa goldean eta aitzurrean 
ematen aritutakoa. Akabo neka- 
zaritza eta abelzantzarekiko lotu- 
ra. Akabo gizakiaren eta natu- 
raren arteko harreman zuzena. 
Hiria dugu nagusi, azken urteo
tako libururik gehientsuetan 
behintzat.

Txomin Agirreren Joanes eta 
Txillardegiren Pierreren artean, 
beraz, aide itzela dago, garai eta



gizarte ezberdinetakoak baitira. 
Herrikideak ez izateak, ordea, ez 
du horretan hainbesteko axolarik. 
Baina aldaketa hau gizonez- 
koengan ezezik emakumezko 
pertsonaiengan ere gertatu da. 
Ikus dezagun, adibide gisa. noia 
deskribatzen duen Agirrek Ga- 
roaren Ana Josepa:

“Ta guazen  ora in  A na  Josepa - 
gana. Bere b iz ikoa , nion, 
ib ilizen  za la  Ian and i egunetan, 
G o izeko iru rak baño  len asten 
zan  deadarka , o to izka  ta  ag in- 
duka, gauza  ba t bestearen  ga- 
ñean esa ten ta  eg iten  zuala, 
aora edo  bu ru ra  ze to rk ion  
beze la  (...) Ta o rre la  beti, itz, 
arren ta  ze reg iñe tan  beñe re  as- 
pe rtu  gabe , Iru rogetase i urte 
bazeuzkan ta  e tzu ten soroe ta ra  
eram aten. b a ña  bazuan zeri 
ekin etxe ba rruan . Berak eg iten  
zituan oiak, be rak  txukundu 
etxea, be rak be iak je tx i, be rak 
go sa ria  gerta tu . A na  Josepa ren  
ustez. a rrak  beze lako  bara tzuri- 
zuku gozo rik  eg iteko  em akum e- 
rik e tzan o ra in d ik  sortu, Ezta 
sortuko ere. Ta o re a  be rak 
beze la  nork eg in? Ta loak zeñek 
erre? E snetarako artoa, m e me, 
zeñek ebak i?  (,..) B aña b io tz  
ederra ren  ja be a  zan gure 
e txekoandre  zarra, garb ia , 
beartsuen tza t oso  em ankorra, 
e txekoen tza t eutsia, ba tzuetan 
eutsegia"^

Etxekoekin eutsitzat jotzen 
du, bai, Agirrek Ana Josepa. Bai
na noia uler liteke emakume ber- 
tutetsu hau eutsia izatea? Agirrek 
berehala konpontzen du balizko 
kontraesana, hurrengo lerroetan 
zekenkeria hori eskuzabaltasun 
bihurtuz eta emakume honen 
erretratuaren eredugarritasuna, 
hautsi beharrean, indarragotuz;

"—  Erosi be it, am ona, Z azp ik i- 
ñeko m utillak  be rri be rria  dauka  
ta  n ik za r zarra . E rosiko a ld it?

—  Ez, ez. ez tia t e rosiko ; a lpe rrik  
abil.

Baña erosten z ion bai. Ez erosi 
bear, a la jaña, be re  illoba  baka- 
rrari!

Ta nork esango  zukean, 
e txekoen tza t on e lakoa  izanda, 
agertzen  z iran  beartsu  guztia i 
em a ten  z iena  baño  ge ia go  
em an na ian zeb ille la  be ti?  Ba- 
zekiten  on do  ingu rue tako  eska- 
leak, A m a ika  eska le ri esku- 
pe koa  em a nd a  ga iñe ra  be te 
z ien u rd a lla  A na  Jo se p a k  Z aba - 
le tako suka ldean , ta  ba ita  lo 
e d e rra  e rag in  ere a ldam eneko  
gu k  ezagu tzen  degun  sapa i ar- 
ta n !”2

Kontutan har dezagun mende 
honetako azken hamarkadak arte 
euskal literaturarik gehiena klerika- 
la izan zela, eta ia osorik gizonek 
egina, Bi ezaugarriok bete-betean

(1) Tx. Agirre, Garoa, A,F,A,, Oñati, 
1966, 38-39, (2) Idem, 41, orr.



baldintzatu zulen emakumezko 
pertsonaien kontzepzioa: aide 
batetik emakume bertutetsua ge- 
nuen, eta bestetik emakume 
bekataria. Manikeismo hau Agi- 
rreren beste eleberri batean na- 
gusitzen da: Kresalako Mañasi 
ontasunaren ispilua da, eta beti 
marmarrean dabilen Tramana, 
gaizkiaren ordezkaria.

Garoako Ana Josepak eta 
Kresalako Mañasik ez dute ezer- 
tan ere zerikusirik abortatu nahi 
duen Gisélerekin edota mundu 
zentzugabe batean galdutako 
Elsa zentzugabearekin. Bizimodu 
berriek üteratur pertsonaia berriak 
ekarri dizkigute, ohiko arketipoak 
bazterturik. Gaur egungo literatu
raren kontakizunetan lehen aldiz 
ematen dio aurpegi emakumeak 
mendetako menpekotasunari. 
Lehen aldiz e re ,'p ro tagon ism o 
narratiboa lortzen du.

Emakumearen gaia irizpide 
berriekin ukitzen duten liburueta- 
tik hiru hartuko ditugu oinarritzat 
{Egunero hasten delako, Zerga- 
tik, panpox, eta Elsa Scheelen, 
alegia), hiruren arteko paralelis- 
moak aurkitu nahi dituen lantxo 
honetan. Jakina da beste hain
beste liburutako emakumeek ere 
lortzen dutela aipatu protagonis- 
moa (A. Lertxundiren Hamasei- 
garrenean aidanez-eko Matzeli- 
nak, B. Atxagaren Zeru horiek- 
eko Inesek eta abarrek), eta he
men esango direnak agian ema- 
kumeoi ere egoki lekizkiekeela.

baina artikulu honen helburua 
nahikoa apala da: azterketa xume 
eta mugatu bat egitea beste as- 
morik ez darabilgu. Paralelismo 
ugari aurkituz gero, hurrengo 
galderari erantzun beharko dion 
azterketa sakonago baten pre
mian izango gara: baliteke Elsa, 
Gisèle eta Antxonen amaren ar
teko kidetasunak beste liburu 
batzuetan ere agertzea? Ba ote 
dago, euskal narratiba berrian, 
eta zentzu zabal batean bede- 
ren, emakumezko pertsonaia ar- 
ketipiko bati buruz hitz egiterik?

Emakumea,
eleberri egituran pertsonaia

Lehen esan bezala, Gisèle, 
Elsa eta Antxonen amaren ka- 
suetara mugatuko gara, azterke- 
ta zehatzagoa egin beharraren 
egin beharrez. Hirurek, pertso
naia baten papera betetzen du
ten heinean, elkarren arteko 
ezaugarri hau erakusten dute: hi- 
rurak ditugu ekintza baten jasale, 
eragile-papera beti ere gizonek 
betetzen dutelarik. Hortaz,- ikus- 
puntu horretatik begiratuta, ez 
dago agian aide handirik hiru 
emakumeon eta Agirrerenen ar
tean.

Bestalde, hemen aztertuko 
diren hiru liburuetan honako 
konstantea dugu: narrazioaren 
hasierako oréka hausten duena 
gizona da. Horixe bera saiatuko 
gara frogátzen, liburuak banan 
banan aztertuz:



A/ Antxonen amak bi garai
tan du banaturik bizitza: aide ba
tetik, Txemak aide egin aurrekoa, 
eta bestetik Txemak aide egin 
ostekoa. Beraz, istorio horren 
aktante nagusia Txema dugu, 
berak egiten baitu aide, bera 
baita narrazioan deskribatzen 
zaigun egoera berriaren eragi- 
lea.

Antxonen ama, senarrarekin 
bizi zen denboran, horren 
menpean zegoen, banantzeaz 
geroztik_ bururatzen zaizkion 
hausnari<etak lekuko. Izan ere, 
gogoeta hauetan behin eta berriz 
errepikatzen dira esaldi obsesibo 
berberak: Txemak aide eginez 
gero, Txemarik gabeko igande 
batean, ez naiz bizirik ailegatuko 
Txemarik gabeko beste negu ba
ten muturrera. Denboraren lehe- 
nengo eta oinarrizko ezaugarria, 
beraz, Txemarik eza, Txemak 
aide egin izana da. Baina denbo- 
rarena ezezik, emakumearena 
ere, zeren erreibindikatzen baina 
ez bizitzen ikasi duen Txemarik 
gabeko ama bihurtu baita Antxo
nen ama.

Hortaz, lehen Txemarekin 
bizi zen emakumea, elkarrengan- 
dik banandu ondoren, Txemarik 
gabeko emakume besterik ez 
da. Gizona dugu orduan ere ha
ren ardatza. Gizonak aide egin 
soilak bultzatzen du emakumea 
ekintzetara; lanean aritzera, 
etxeko nagusia izatera, bi bi
zitzen arduradun bakar bila-

katzera (berea eta semearena). 
Txemak aide eginez gero, or
duan bai hasten dela honen an- 
drea aktantea izaten, senarra- 
rekiko oroitzapenei lotuta bada- 
go ere; orduan bai konturatzen 
dela ez dela kartoizkoa. Derri- 
gortu zaion bizimodu berriak, 
latza izanik ere, nolabaiteko 
kontzientzia eta independentzia 
dakarkio, ez independentzia 
nahia (gizona gabe bizitzea ez 
baitu batere gogoko), sufritu 
beharreko independentzia bai
zik. Bere kasa ibili beharrean 
dago, haurra zaindu, etxea man- 
tendu, etab. Narrazioan zehar, 
gogoz kontrako aktante bihurtu 
zaigu ama: Txemari buruzko go- 
goetek asaldaturik, ez du inola 
ere independentzia berria maite. 
Txema noiz itzuliko zain ematen 
ditu ordurik gehienak. Txema 
noizbait bueltatuko deiako itxaro- 
penari eusten dio.

“Txem a bue lta tuko  ba litz ...”

"Ez na iz b iz irik  a ileg a tuko  Txe
m arik  g a be ko  beste  negu  baten 
m uturrera, ho tzak erreko nau, 
panpox, ez  na iz  oso rik  a ilega 
tuko ”

Hala ere, denboraren pode- 
rioz edota beharraren beharrez, 
senarrarengandik semearenga- 
na pasa da emakumearen grina: 
emakumea ohitu egiten ari da bi- 
zimodua bere kontura ateratzen. 
Txemarekiko gogoetak gero eta 
urrunagoak gertatzen zaizkio.



bere esfortzu guztia haurraren 
heziketan ezartzen duelarik.

ezinbestekotasuna aldarrikatzen 
duten aholkuak.

“Txem a, g izon ik  g a b e  b iz itzen 
oh itzen ari na izen eran, zure us- 
a ia  ahaztu  za idan  eran, m aita 
sunaren aurrean besoak ñola 
zab a ld u  ere ahaztu eg iten  ari 
zait, Zu zara, panpox, nere 
m unduko  lagun ik  ha un d ie na ”

Bere seme Antxon, garai- 
leen kastako kide bat, loa beste 
norbaitl lapurtu gabe egiten ez 
dakitenetako bat izanik ere, lehe
nengo gizon korazagabea izan
go déla espero du amak. Beraz, 
nahiz eta A. Urretabizkaiak 
HABE aldizkariko 32. zenbakian 
agertutako elkarrizketa batean 
“gizonezkoen sentipenak nola- 
koak diren adierazten ez naiz au
sartzen'' esan,® Zergatik, panpox  
liburuan halen ezaugarri nagu- 
sietako bat ematen digu; gizonak 
korazadunak ornen dira, hau da, 
beren barruko sentimenduak bis- 
taratzearen beldur izan ohi dira. 
Ezin da esan, ezta hurrik eman 
ere, Antxonen ama feminista de- 
nik, baina bai, ordea. semea 
askatu nahi duela edozein gizon 
lotzen duten aurriritziez eta nor- 
tasuna estali beharraz. Hala ere, 
sufritu behar du gizarte pisua, 
hau da, ingurukoen esamesak, 
zurrumurruak, eta gizonaren

(3) "A. Urretavizcaya: arraren rola 
¡arri behar da auzitan". Habe, 32zka.

"A n txonen onerako, e ta  zuri go- 
go r eg iten  baza izu  ere, pentsa- 
tu ezin  ba duzu  ere, bes te  g izon 
ba t b ila tu  beha r zenuke, hori 
bai, A n txonen onerako"

Semea, beraz, beste gizon 
batekiko harremanen justifi- 
katzaile dugu. Gizaki baten one
rako (semearen onerako) beste 
gizon bat bilatu beharko emaku- 
meak, nahiz eta maite ez izan. 
Baldintza bakartzat Antxonentza- 
ko aita egokia izatea izango 
duen gizona gomendatzen dio 
gizarteak. Baina Antxonen amak, 
haurraz ez beste inortaz ardura- 
turik, ez du ametitzen gizarteak 
eskaintzen-derrigortzen dion* ir- 
tenbidea. Nahikotzat jotzen du 
bere burua zoriontasun-emaile 
bakarra zaion semea aurrera ate- 
ratzeko.

“ Egia ba ka rra  zure  au rpeg ia ren  
a tse g in a  eta  bakea  da, ge rritik  
gora, lepo tik  burura , ez  d u t ino
ren beha rrik  zure  loa  za intzeko"

B/ Elsa ez da, lehengo ba
tean bederen, gertatutakoaren 
eragilea, jasalea baizik. Zenbait 
gizonen (bere señar Lue, Vander 
Broeck eta Antoneren) jokabi- 
deaz oharturik erabakitzen du 
aurrerantzean erakutsiko duen 
gizonekiko jarrera.



"A u rrerakoan kon tu tan hartuko 
zuen ge rta tu takoa : hau izan zan 
gau  hartako e rabak i po - 
zo intsua . H and ik au rre ra  kontu- 
za g o  joka tuko  zuen. Senarra- 
ren ga nd ik  be rez i dan em azte  
ederra , em aga ldu tza t, edo  
kaska rin tza t bederen , ha rtua da 
eskuark i G izonetan arra 
ikusiko zuen aurren ik: (...) 
h itzetan ez zuen de us ik  ere si- 
nistuko. (...) «G izonekin kup ida - 
rik ez, e ta  m esp re txua  g ida ri. 
Eta ha iek u rrunago  eta  höbe», 
idatz i zuen ”

Erabaki irmo hau, zeren on- 
dorio da? Geroxeago azaltzen 
zaigu argi eta garbi;

ni neu ere, L u c ’en  b id e z  lo rtuko 
nuen b iz im od ua z  m a item indu  
nin tzan, e ta  ez  L u c ’e z ”

Alabaina Luc Elsaren gor- 
putzaz asetzen deneantxe has- 
ten da Elsa Luc berreskuratu 
nahian. Baina ordurako beran- 
duegi izan.

“ m a iteko rrago  ni agertu , eta 
be ra  zaka rrago"

Eleberri honetako gizonik 
gehienen zakarkeria hau egine- 
tan ezezik, esanetan ere ager
tzen da, Vanhammeren aitorme- 
na lekuko.

“Bi a ld iz  maitatu dut nik bihotzez; 
e ia  bietan izan naiz iraindua, 
m espretxatua, ahaztua”

Beraz, ennakunne arbuiatu 
baten prozesu narratiboan (le
henengo hamabi kapituluetan 
zehar, hain zuzen) ondorioz- 
tatzen direnak emakumeak be
rak, Elsak berak, aitortzen ditu 
bere hitzez. Hamairugarren kapi- 
tulua ere oso baliagarri zaigu au- 
rre-narrazioaren xehetasun inte- 
resgarri franko ematen digu-eta: 
Elsa ezkontzera bultzatu zuten 
arrazoiak, Elsak Lucengandik es
pero zituenak, etab.

“ haur asko  izan, (...) so iñeko 
ed e rra k  jan tz i"

"L uc  nere go rpu tza z  m a item in 
du zan beze la tsu , e ta  ez  n itzaz;

"H orre lakoxeak m alte  d itu t nik 
em akum eak; esku raga itzak"

Van der Broecken jokabidea 
ere argigarri zaigu. Larrutada 
besterik ez du bilatzen Elsaren- 
gan. Hamargarren kapituluan 
xalo-xalo dabilen bitartean Elsa
ren atzetik, gero, bere helburua 
beterik, aide egiten du betiko, El- 
sari tutik ere esan gabe.

Aitzitik, ondoko hausnarketa 
egiten du Elsak emakumeez;

"B e rtu tea  ga ld u  nah iago  dugu  
m illa  a ld iz , de s ira tu ak  ez izan ik 
g o rde  ba iñ o ”

Pierre azaltzen denerako, El
sak gizonez duen iritzia osatuegi 
dago haren maitasun agerpene- 
tan aide onik ikusteko. Maitasu-



nak ez du hemen konponbiderik. 
Elsak. gizonek eskaintzen dioten 
maitasunaren atzean sexu grina 
besterik ez du ikusten. Eta gizon 
batek, Pierrek alegia, osorik mai- 
tem indüta ematen duenean, Elsa 
ez dago ordurako gizonen amo- 
dioan sinesteko moduan.

Baina maitasunarekin (eta 
maitasun ezarekin) batera, beste 
ezaugarri batek osatzen du Bisa
ren nortasuna, batez ere gizo- 
nekiko harremanei uko egiten 
dienetik bertatik; bakardadea.

"O ra in , bene tan, z iñez, bakar-
da de a ren  le ize hondora iño
am ildu  na ize la  esan dezake t"

Malaxe da, izan ere. Aurre- 
rantzean, gurasoengan bakarrik 
biiatuko du babesa, gizonez- 
koengandik gorde dezakeen ba
besa. Inor gutxirekin sartuko da 
harremanetan. Ikusten denez, El- 
sari kaltea besterik ez dakarkio 
bakardadearekin batera dator
kion independentziak. Ilundu 
egingo da Bisaren izaera zentzu- 
hk gabeko bizitza bakartian. Pie
rrek, apezgoari utzi nahi diote- 
nen problematika dela bide, pro- 
tagonismoa kenduko dio poliki- 
poliki Elsari. Pierre azaldu eta 
berehala, honako funtzio hau be- 
teko du Elsak: Pierreren ekintzen 
eragiie pasiboarena. Izan ere, El- 
sarenganako maitasunak sakon- 
du egingo du Pierreren sekuiari- 
zazio nahia. Elsaren ukoak 
buitzatu egingo du Pierre pute-

txera, zoritxarreko izango zaion 
irtenbidera.

D/ Giséle ere ekintza baten 
jasaie dugu nolabait. Ekintza na
gusia iarrua jotzea dela pentsa 
liteke, Giséleren bizitza guztiz al- 
datzen duelako: ikasle denboran 
bere asmo bakarra ikastea ba- 
zen ere, Mauricerekin oheratu, 
hezur berritan geratu, eta sabe- 
lean daramanaz bere burua ñola 
askatu gertatzen zaio obsesio 
buitzatzaile bakar. Egia da Iarrua 
jotzearen erantzulea bera ere ba- 
dela, eta Maurioek ez duela ho
rretara behartu. Baina baliteke 
bata bestea baino “erantzulea- 
goa" izatea: Maurice, holakoetan 
ohitua eta neskazale amorratua; 
Giséle, berriz. herabeti eta muti- 
lekin gutxitan ibilitakoa, Jean 
Louisek haren zuhurgabezia 
gaitzesten dionean ikusten de
nez.

“ N ik ez  nekien deuse re , beste  
m undu  ba te tan  nengoen, ezin- 
go  duzu  konpren itu  seku lan"

Jean Louisen hitzetan aurki 
daiteke kontrastea.

“ B adak it ez  d e la  oso  errom an ti- 
koa  ba in a  ez za it inoiz ere "Syn- 
A ge r" ka ja  ba t n irekin  e ram atea 
ahaztu  p lanen  ba t izan du- 
danean. Hori d a  M aurice-ri 
ba rka tzen  ez d iodana , duen  es- 
pe rien tz ia  jak in ik"



Gisélek pasarte batean 
emakumeen eta gizonen arteko 
ezberdintasunak nabarmenízen 
ditu. batez ere maitasun arazoari 
dagokionez. Bere ustez, gizonta- 
sunean eta ematasunean fun- 
tsatzen da norberak maitasuna
ren aurrean mantentzen duen ja 
rrera,

"Zer ote da maitasuna? Betida- 
nik itxaron izan dut, emakume 
guztiek bezala. Zuek ez duzue 
gehienetan konprenitzen (...) 
Zuek neska baten maitasuna 
lortzean gerla txiki bat irabazten 
duzue"

Baina Gisèle ez da gizo- 
nezkoei ardura leporatzen diete- 
netakoa, eta Mauhoerekin eran- 
tzunbeharra erdibitu beharrean, 
bere buruari oso-osorik ematea 
nahiago du, naturak eragindako 
sexu bidegabea onartuko bai- 
luen.

“Ñire iritziz bat ondatzea ere 
askotxo da, beste inor buitzatu 
gabe, (,,,) Natura, zuek farre 
egiten duzue baina, ez da ema- 
kumearen aide jarri. Emaku- 
meek ezin dugu ihes egin, bai
na gizona salba daiteke. Ni 
kasu horretan banengo, gizona- 
ri salbatzeko eskatuko nioke"

Giséleren ustetan, beraz, al- 
ferrik da naturaren legeei kontra 
egitea. Eta aise justifikatzen dio 
gizonari emakumearen haurdu- 
naldian bere erantzunkizuna ez

betetzea. Horregatik, dena déla 
beti ere bere buruaren jabe den 
Giséle honek onartzen du bere 
egoera, bakarka konpondu nahi 
duen egoera, eta Miller sendagi- 
leak aita nor den gaidetzen dio- 
nean, berdin da, ez du inpor- 
tantziarik erantzuXen du.

Zeintzuk dira gizarteak uzten 
dizkion atekak? Gutxi benetan, 
Fontanaz sendagileak esanak: 
lan egin edo ezkondu. Gisèlek, 
egoera laztu nahirik edo, beste 
irtenbide bat gaineratzen du.

"Haurraren legalismoagatik pu
ta legal bat bihur nintekeen"

Baina hiruretatik bat ere ez 
du gogoko:

"Nik nahi dudana haurra ez iza
tea da”

"Klasean egon nahi luke lehe- 
nagoko gorputzarekin”

Hona hemen, bada, Antxo
nen amaren eta Giséleren pa- 
rekotasuna; gizarte konbentzioen 
arabera, haurraren onerako be
ren buruari uko egin eta bizimo- 
dua nonbaitetik atera behar ho
rretan jarri beharko lituzkete aha- 
legin guztiak. Baina ez batak ez 
besteak ez dute konbentziook 
agindutakoa onartzen: Antxonen 
amak ez du berriro ezkontzeko 
asmorik. Ezta Gisèlek ama iza- 
tekorik ere.



Azken finean, gizarteak 
ukatzen duen irtenbide legez 
kanpokoak, abortatzeak alegia. 
berriz aldatuko du Giséleren bi
zitza.

"D ena be rria  irud itzen za io, be- 
rria  e ta  ede rragoa "

“G isè le  au rrera  doa, b iz itza  bat 
hasteko p rest lehengoari ja rra i- 
tuko  ba d io  ere, (...) ahaztu tako 
kon fian tza  batekin . B iharko b i
z itzari itxo inez aurrera . b iz itze- 
ra, b iz itza , eg unero  hasten de 
lako”

Izan ere, bizitza egunero 
haste horri esker ez da hainbat 
gorabehera eta larriaidi jasanda- 
ko Gisèle etsipenean murgildu. 
Mezu itxaropentsua, liburuan 
izenburua ematen diona, narra- 
zio hits baten amaieran.

Elem entu berriak

a) gizonaren arkeria nabaria;
Euskal literatura zaharrean 

gizonezko pertsonaiak, lehenta- 
suna gizonari ematen zion gizar- 
te batean kokaturik ere, ez ziren 
matxistatzat jo daitezkeen alda- 
rrikapen edo aitormenen esale. 
Baina azken urteotako zenbait 
idazlek, emakumeen egoeraz ja- 
beturik eta kontzientziaturik, ho
rixe hartu dute literaturgai, horre- 
tarako Lue, Maurice, Txema eta 
beste hainbeste gizonen jarrera 
matxistak handiagotuz eta mutu- 
rreratuz. Hori dela eta, narrazioe-

tan zehar aurki ditzakegu, baita 
parra parra aurkitu ere, aipatuta- 
ko aldarrikapenak.

“ H orre lakoxeak m aite  d itu t nik 
em akum eak; esku rag a itzak”

“— Eta h ik s inestaraz iko  d idak  
lau G isè le  eduk l d itzakeda la  
esk ius iban  eta  rese rban  ezta?”

“andreari Igande  hone tan bera- 
rekln a te rako  n in tze la  ag indu  
nion, ga u r gauean andreari z i- 
nera jo a n g o  ga re la  ag in du  diot, 
e ta  ez du t b ronka rako  gogorik , 
la runba t go izean txik ia rekin , 
nere, gure, ba ina  ba tez ere 
be re  A ntxonek in , m end ira  joan 
go  na lze la  a g in d u  d io t andreari. 
eta  ez  du t haserre rako  gogorik"

Hortaz, hiru liburuotan na- 
barmenagotu egiten dira gizo- 
nezkoen jokabideak emakumea
ren zapalkuntza askoz nabaria- 
goa izan dadin; gauzatua, erabi- 
lia, etxean utzi eta batzutan, 
agindutakoa betetze soilagatik, 
mendi edo zinera ezinbestez 
eraman beharrekoa.

b) sexuaren garrantzia:
Aspaldian hain baztertuak 

izandako sexu kontuek eragin 
itzela dute literatura berriaren gi- 
zon-emakumeen arteko harrema- 
netan. Gogora ditzagun bestela 
Antxonen amak egindako amets 
erotikoak. beronen sexu ingu- 
ruko hausnarketak. Elsa eta 
Giséleri larrua jotzeak dakarzkien 
ondorioak, etab. Izan ere, hona 
hemen, adib ide gisa, Antxonen



amaren pentsamenduetariko bat, 
edonolako eufemismoei itzurtzen 
zaiena:

"a ita tasuna ez da  gau batean 
zak ila  astindüz be tirako  ira
bazten den ze rb a it”

Badirudi Txema, emaku- 
meengan edertasuna eta, batez 
ere, gaztetasuna bilatzen duela- 
rik, gorputz gazte xamurreko 
nesketara joaten dela, eta horre- 
tantxe datzala etxera ez itzul- 
tzeko gakoa, emaztearen hitzeta- 
tik ondorioztatzen denez.

“Txem a bue lta tuko  balitz. ba ina 
zeren blla , ba ina  zerga tik . aise 
au rk ituko ditu bazte rre tan  ha- 
m aika neska, iztarre tan ze lu litis  
izp i ba t ere ez du tenak, besa- 
peko ileak leun eta  goxo 
eska in tzen d ituz tenak, a la ltasu- 
na kutsa tzen ikas iak”

Lerrook aparteko garrantzia 
dute eleberriaren bukaerarako; 
bere baitan zimeltzea, eihartzea 
susmatzen du istorioan zehar 
mintzo zaigun emakumeak, eta, 
ondorioz, bukatutzat ematen du 
sexuaz gozatzeko garaia. Jarrera 
honek antigoaleko emakume-ar- 
ketipora hurbilarazten du Antxo
nen ama. Ondoko hitzek, esate- 
rako, García Lorcaren Doña Rosi
ta la soltera dakarkigute gogora.

“A u rtengo  neguan ostoak eror- 
tzen za izk idanean , ez za izk it 
be rriro  a terako. A kabo. Ni be-

za lako landare  nekatuei ez zai- 
zk ie  ostoak a te ra tzen”

Horiexek ditugu, bai, gizo
nek emakumeen kanpoko eder- 
tasun soila baloratzen dutela- 
koan dagoen emakume garaitu 
baten hitzak.

Giséle eta Elsaren bizitzetan 
ere badu garrantzirik sexuak; 
Giséleren kasua lehenagoxe 
azaldu dugu: larrua jotzen due- 
netik guztiz aldatzen zaio bizimo- 
dua, ikasketak utzi eta sabelean 
daraman monstruoaz arduratu 
beharra baitauka. Elsaren bizi
modu aldaketan ere sexua dugu 
eragiie nagusi. Berarengan zer 
bilatzen dute Luc, Jean eta 
Vanhammek, sexu grina asetzea 
ez bada?

Jeanen jokabidea ikusita, 
ideia trinko batek asaldatuko du 
Elsa: maitasun agerpenak larrua 
jotzeko tresna besterik ez direia 
gizonezkoentzat. Horregatik, fal- 
tsukeria hutsa ikusiko du Pie
rreren adeitasunean. Horregatik 
hartuko du bakardadera eta, 
azken batean, heriotzara amil- 
tzeko erabakia.

d) independentzia 
eta bakardadea: 

Gizonengandik aldentze ho
nek independentzia ezezik, ba- 
kardade jasanezina ere dakarkie 
gure hiru emakumeoi. Inde
pendentzia ez dute gogoko, ez 
zaie bizimodu desiragarri, baizik 
eta irtenbide bakar (Elsarentzat)



eta derrigorpen (Gisélerentzat 
eta Antxonen amarentzat), Elsak 
berak, bai, egiten du aide etxe- 
tik, baina beste erremediorik ez 
duelako, hots, senarraren jokabi- 
deak buitzaturik, senarrarengan- 
dik ezer onik espero ez deza- 
keela egiaztatuta. Beraz, Elsa 
zeharkazko aktantea baino ez 
dugu, Lucek egindakoak baitira 
etxetik aide egitearen bultzatzai- 
le, ekintza hori Elsak eginik ere.

Lehen esan bezalaxe, derri- 
gortu zaio Antxonen amari Txe- 
marik gabe bizi izan beharra, ho
nek etxea abandonatzen duene- 
tik. Beraz, ñola maite izan deza- 
ke independentzia Txema buel- 
tatuko balitz  obsesiboki amestu 
ohi duen emakumeak? Ñola, se- 
narra gabeko etorkizunean si- 
nesterik ez duen emakumeak? 
Ñola, independentzia derrigortu 
zaion andreak?

Giséle ere bakardadezko 
zuloan erortzen da haurdunaldia 
déla eta. Ezkontzatik kanpoko 
haurdunaldia arbuiatzen duen gi
zarteak ez dio ez babesik ez ir- 
tenbiderik eskaintzen. Inon ere 
ez du bere arazoaren berri 
entzun eta ulertu nahi duenik 
aurkitzen. Fetoaz askatzen ez 
den arte ez du etorkizunari aur- 
pegi emateko kalipurik izango.

Independentzia eta bakar- 
dadearen eskutik beste ezauga
rri bat aurki dezakegu hiruren- 
gan: ezkortasuna. Izan ere, Elsak 
zoritxarra gainditzeko asmatzen

duen era bakarra buruhiltzea da. 
Gisèlek, bere aldetik, etsi-etsian 
bizi du aterik ate, sendagilerik 
sendagile ematen duen haurdu
naldia. Antxonen amaren kasua 
ere ez da danbolinik gabe 
dantzatzeko modukoa: senarra
ren loaren jagole garai batean; 
Antxonen loaren jagole eta zain- 
dari orain.

Egitura
Lehenago azaldutako da- 

tuak erabiliz, erraza litzateke hiru 
liburuetarako egitura amankomu- 
na antzematea:

1. 2. (etena) 3.
Giséleren ikasle 
denbora''

Larrua jo  eta 
haurdun 
gelditzen da

Haurdunaldia.
Bakardadea.
Abortatzeko
ahaleqinak

Txemakalde 
egin aurretik

Txemak aide 
egiten du

Emakumearen 
bakardadea. 
Haurra, lagun 
bakar

Elsak Luc, Jean 
etaVaihamm e- 
rekin dituen ha- 
rremanak

egunkaria 
idatzita, 
bakardaderako 
bidea aukera- 
tzen du

bakardadea -  
burutiiltzea

Beraz, hiruretan gizonezkoa 
da eten narratiboaren eragilea.

(4) Jaklna da Egunero... liburuan bi 
kontakizun nahasten direla: bata, berritsu 
baten elkarrizketa {edo, Lasagabaster 
dioenez, “bakarrizketa, berritsuak ez bai- 
tio solaskideeari behin ere tutik esaten 
uzten"). Bigarrena, Gisélerena. Gorago 
adierazitako egitura bigarren kontakizu- 
narena da soil soilik.



Baina eleberri bakoitzak badu 
berezitasunik:
a) Egunero hasten delako libu- 

ruaren amaiera baino lehena- 
goxe, 227. orrialdean hain zu
zen. beste eten bat dagoela 
esan liteke: abortatzearena. 
Izan ere, horren berri Ierro gu
txitan ematen bazaigu ere, 
Irudi badirudi horren ondorioz 
bizimodu berria hasiko zaiola 
Giséleri, monstruoaz askaturik 
berriro “jaiotzeko” aukera 
izango duela.

Bestalde, goiko eskeman 
Giséleren istohoari antzeman 
diogun hiru ataletako egitura hori 
denbora errealari dagokio, baina 
ez narratiboari, eta bestalde, 
bazter uzten du liburuaren beste 
istorioa, hots, aurrena trengelto- 
kiko buffetean eta geroago tele- 
fono-bulego nagusian ageri zai- 
gun berritsuarena. Saizarbitoriak 
bi istorioak ñola txertatzen dituen 
jakin nahi duenak jo beza J.M. 
Lasagabasterren hitzaurrera.

Hiru ataloi dagozkien kapitu- 
luak ondoko eskeman zehazten 
dira, kronologikoki ordenaturik.

ATALAK KAPITULUAK1626 
(bukaera), 8, 9, 12313, 14, 15, 2, 
3,5,  16, 18, 20

Gisèle estraineko aldiz biga
rren eta hirugarren kapituluetan 
azaltzen da, Durkehimgo gelto- 
kian hain zuzen, larruzko maleta 
bat alboan eta liburu ba t esku ar
tean dituelarik. Kapitulu hauek

kronologiki non kokatu ez dugu 
jakingo hamabosgarrenera arte. 
Kapitulu horretan ere trengelto- 
kian dago, eta azkenik bidaiaren 
zioa zehazten da: Gisèle Fonta- 
naz sendagilearengana doa.

Bosgarrenean ere azaltzen 
da Gisèle, eta oraingo honetan 
bai ageri dela datu denboral 
zehatz bat: bigarren hilabetean 
dagoen fetua darama sabelean. 
Beraz, kapitulu hau, hala ñola bi- 
garrena eta hirugarrena, kronolo
gikoki lotu dakieke Gisèle aborta
tu nahian dabilen kapituluei. 
Denborazko linealitate eza hau, 
gaur egungo literaturgintzan zein 
zinemagintzan hain arrunta iza
nik ere, liburuaren berritasuneta- 
ko bat da.

b) Zergatik, panpox-en egitura 
bitxia da zeren lehendabiziko 
zatia, hots, Txemak aide egin 
aurrekoa, ez baita azaltzen, 
istorioa Txemak aide eginda- 
koan hasten delarik. Hori dela 
eta, Txemak aide egin au- 
rreko garaia ez da kontakizu- 
naren denbora errealean ger
tatzen. Gertatu ez, gogoratu 
egiten da. Narratu, besterik 
ez. Kontakizunaren denbora 
errealean, andreak egiten d i
tuen pentsamenduetan ber
tan dugu garai haren berri, 
zeren haren psikologia (hau 
da, eleberriaren tonua) ufer- 
tzeko ezinbestekoa baita.

d) Elsa Scheelen: Txillardegik eta 
Urretabizkaiak, etengabeta-



sun denborala hausteko, ba- 
liabide berbera erabiitzen 
dute: gogoeta. Hau da, isto
rioan hala nolako eraginik 
izan lezaketen gertaerak ai
patzen dituzte gogoetaren bi- 
dez. Esaterako, liburuxka 
izkutu batean idazten haste 
soilak burura dakarzkio Elsari 
Luc ezagutu zuen garaia, 
ezkontzako gorabeherak, etab. 
Halaber, hogeita seigarren 
kapituluan oso aspaldiko 
adiskide bat aurkitzean, 
gaztetako zenbait gertakizun 
korapilatzen zaizkio buruan. 
Gertakizun soilak ezezik, egi- 
naren damua ere.

"-M unduaren  itsua! Rom ain hau 
n ik  m esp re txuz  hartzen nuen 
gazte tan . Egiazki m aite  nin- 
duen, o rdea : o ra in d ik  m aite  ote 
nauen ez dak it. Eta n ik ez-ikus ia  
eg in  oh i n ion huni, serio tan  ere 
ez nuen hartzen. (...) Luc'ek, o r
dea, g o g o r hartzen ninduen, 
(...) ausa rta  eta  lo tsa ga be a  zan 
nerekin  (...). A sko tan  ahaztu 
eg iten  b id e  n induen . Eta. horra: 
Luc 'ez  m a item indu  n in tzan oso- 
tara... Eg ia da  nahastu  n in tza la ”

Beraz, askotan "denborazko 
linealitate" delakoa hautsi egiten 
da bakarrizketaren bidez, honi 
esker bi jazoera (bata idazlearen 
ikuspuntutik; bestea, gogoeta 
dela bide, pertsonaiaren ikus
puntutik) gerta daitezkeelako aldi 
berean eleberri barnean.

Jokabiderik erradikalena El
sari dagokiona da, zeren bere in- 
gurua beste biena baino askoz 
bortitzagoa bide baita: gizon 
mesperagarriak, oso atsegin eta 
gertagarri ez zaizkion altaren 
amets sozialak, altaren heriotza, 
etab. Horregatik ulertzen da. kin- 
ka larri horretan, bere azkenengo 
erabaki erabatekoa: bere buruaz 
beste egitea. Buruhilketa konta- 
kizunaren amaiera sinesgarri eta 
ulergarria da. Elsaren isolamen- 
dua gero eta nabariagoa da. Ir- 
tenbiderik gabeko egoeran ero- 
ria da. Hala ere. bere erabakia- 
ren zehaztasun bat bera ere ez 
zaigu ematen. Ez dakigu bere 
heriotzaren aurreko uneak nola- 
koak izan diren, nolako pentsa- 
menduetan murgildu den. Baina 
ez du axolarik; amaiera ez zaigu 
bitxia egiten, buruhiltzea kontaki- 
zunean zehar eraikitako irtenbide 
bakar bihurtu delako.

Ondorioak

Euskal eleberrigintza berria
ren hiru liburuotan hiru emakume- 
ren berdintasunak aztertzen saiatu 
gara. Lehenengo eta behin, azpi
marratu behar da Gisèle, Elsa eta 
Antxonen ama g izarte berberari 
dagozkion giroetan bizi direla. Eta 
hirurek mantentzen-pairatzen di- 
tuzten harreman latz eta faltsuak 
antzekoak dira, agi denez. Ema- 
kumezkoekiko harremanetan se- 
xualitate hutsa ikusten duten gi- 
zonekin ibiliak dira. Maitasun



trukean mezprezu lakarra jasan 
beharrak menpekotasun bihur
tzen du ematasuna. Baina hori 
ez da okerrena; Giséle dugu, zer 
esanik ez, bere buruaren jabe 
den bakarra. Elsak eta Antxonen 
amak, halako bidegabeaz ohar
turik ere, ezer gutxi egiten dute 
egoera horri aurka egiteko, Elsak 
bakardadean bilatzen du irtenbi- 
dea, Antxonen amak senarrareki- 
ko gogoetan hala ñola semearen 
heziketan, baina ez batak ez 
besteak ez dute aurkitzen. Mun
du zoritxarrekoa pertsonaia zori- 
txarrekoentzat.

